
　〈槖徙縣北至和甲午知縣陳用之徙縣東南今賑濟倉即其址建炎中火紹興戊午知縣董逵重建元至〉

　〈正初縣尹孫元杰徙縣西北隅甘棠園即陳希亮廟址火德丁酉　　曹勲　國朝洪武正統中知縣徐〉

　〈遜縣丞蔣逵増建弘治庚戌張副使璁撤而新之正德庚午又火知縣劉天錫迺以學址易今所攺建知〉

　〈府邢珣檄攝縣主簿梁珩竣事〉中爲先師廟東西爲廡爲神厨爲庖

　湢爲祭噐射噐庫前爲廟門爲泮宫坊爲𣠄星門

　學署廟後爲明倫堂堂後爲敬一亭爲饌堂爲挺秀

　堂左爲崇德齋爲教諭廨右爲廣業齋爲訓導廨兩

　翼爲肄業舍𣠄星門右爲儒學門

　射圃〈南關外廣七十武袤倍之歲乆湮沒弘治癸亥督學邵副使寳檄知縣高伯齡脩復今廢〉

